
OPĆINSKOM SUDU U KISELJAKU  
- Sudiji  za prethodno saslušanje - 
 
Na osnovu odredbe članka 45. stav 2. tačka h),  član 241.  stav 1.  Zakona o krivičnom 
postupku Federacije Bosne i Hercegovine, p o d i ž e m 
 

O P T U Ž N I C U 
  

                                                                                   Potvrđena dana 03.03.2025.godine 
 
Protiv: L. G.,  
 
Što je: Tokom  2002. godine na području općine Kiseljak, lažnu javnu ispravu upotrijebio 
kao pravu, na način da je tačno neutvrđenog dana tokom 2001.godine od njemu poznate 
osobe, za novčani iznos od 800,00 KM pribavio Diplomu o završenoj srednjoj stručnoj 
školi JU Mješovite srednje saobraćajne škole u Sarajevo, na ime G. L., zanimanje vozač 
motornih vozila, djelovodni broj: 06-5189, navodno izdana 23.06.2001. godine u Sarajevu, 
pa je takvu krivotvorenu diplomu upotrijebio kao pravu s ciljem zapošljavanja na radno 
mjesto vozača u teretnom transportu, da bi istu neutvrđenog dana 2002.godine uz pisani 
zahtjev predao Federalnom ministarstvu prometa i komunikacija, kako bi dobio karticu 
vozača, svjestan da navedenu školu uopće nije pohađao i nema stečeno zvanje i htijući to, 
a takvu karticu za vozača je zadnji put obnovio 20.05.2016. godine, kada mu je izdana 
digitalna tahograf kartica za vozača broj: BIHV000016935000 sa rokom važnosti do 
20.05.2021. godine i koju diplomu i karticu je upotrebljavao prilikom rada u privrednim 
subjektima: „Barić“ d.o.o.  Kiseljak, Ferotom“ d.o.o. Kiseljak, „Exon“ d.o.o. Kiseljak, 
„Miličević“ d.o.o. Kreševo“, „Milfas“ d.o.o. i „Autoprijevoznik“ d.o.o. Kreševo. 
 
Dakle; lažnu javnu ispravu upotrijebio kao pravu 
 
Čime je počinio: krivično djelo Krivotvorenje isprave iz člana 373. stav 2. u vezi sa stavom 
1. KZ FBIH. 
 
Poštovani predstavnici medija, molimo Vas da prilikom prenošenja vijesti imate u 
vidu da osobe na koje se odnose vijesti i informacije iz Kantonalnog tužilaštva 
Travnik, imaju status osumnjičenih ili optuženih osoba. Podsjećamo na načelo 
presumpcije nevinosti koje definiše da se niko ne može smatrati krivim dok mu se 
krivica ne dokaže pravosnažnom presudom. 


